


ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 2021 ԹՎԱԿԱՆԻ ՀՈՒՆԻՍԻ 21-Ի N 895-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի ընդունման անհրաժեշտությունը․
«Հայաստանի Հանրապետության կառավարություն 2021 թվականի հունիսի 21-ի N 895-Ն որոշման մեջ լրացում կատարելու մասին» Կառավարության որոշման նախագծի ընդունման անհրաժեշտությունը բխում է «Հակակոռուպցիոն կոմիտեի մասին» օրենքի (այսուհետ նաև՝ Օրենք) 15-րդ և 16-րդ հոդվածի իրավակարգավորումներից և Հակակոռուպցիոն կոմիտեի նախագահի ընտրության գործընթացում առաջացած գործնական խնդիրների հաղթահարման անհրաժեշտությունից:

2.   Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, Հայաստանի Հանրապետության հակակոռուպցիոն ռազմավարությունը և դրանից բխող 2023-2026 թվականների գործողությունների ծրագիր․
Նախագծի ընդունումը փոխկապակցված է Կառավարության 2023 թվականի հոկտեմբերի 26-ի «Հայաստանի Հանրապետության հակակոռուպցիոն ռազմավարությունը և դրանից բխող 2023-2026 թվականների գործողությունների ծրագիրը հաստատելու մասին» N 1871-Լ որոշմամբ հաստատված հավելված 2-ի 2.1-ին գործողության հետ:

3. Ընթացիկ իրավիճակը և խնդիրները․
Հակակոռուպցիոն կոմիտեն կոռուպցիոն հանցագործությունների գործերով մասնագիտացված և անկախության երաշխիքներ ունեցող քննչական մարմին է, որն իր լիազորությունների շրջանակներում իրականացնում է օպերատիվ-հետախուզական գործունեություն: Հակակոռուպցիոն կոմիտեի մասնագիտական կազմը, այդ թվում՝ ղեկավար պաշտոն զբաղեցնող անձինք պաշտոնի նշանակվում են մրցութային կարգով: Օրենքի 15-րդ հոդվածի համաձայն՝ ի թիվս այլնի հակակոռուպցիոն կոմիտեի ծառայողի պաշտոն կարող է զբաղեցնել Հայաստանի Հանրապետությունում մշտապես բնակվող Հայաստանի Հանրապետության քաղաքացին: Այս պահանջը տարածվում է նաև Հակակոռուպցիոն կոմիտեի նախագահի և նրա տեղակալների վրա:
[bookmark: _GoBack]Միաժամանակ, Հակակոռուպցիոն կոմիտեի նախագահի թեկնածուների ընտրության մրցութային գործընթացի շրջանակներում Օրենքի 19-րդ հոդվածով սահմանվում է, որ մրցույթին մասնակցելու համար անհրաժեշտ փաստաթղթերի ցանկը սահմանվում է Կառավարության կողմից: Վերոգրյալ կարգավորման համատեքստում Կառավարության 2021 թվականի  հունիսի 3-ի N 895-Ն որոշման շրջանակներում սահմանվել է այն փաստաթղթերի շրջանակը, որոնք  Հակակոռուպցիոն կոմիտեի նախագահի թեկնածուների կողմից պետք է ներկայացվեն մրցութային խորհրդին: Հատկանշական է, որ անհրաժեշտ փաստաթղթերի ցանկում առկա չէ Հայաստանի Հանրապետությունում մշտապես բնակվությունը հավաստող տեղեկանքի կամ այլ փաստաթղթի ներկայացման պահանջ՝ չնայած այն հանգամանքին, որ Օրենքի կարգավորումների շրջանակում որպես պահանջ նշվում է նաև Հայաստանի Հանրապետությունում մշտապես բնակվելու հանգամանքը:
Վերոգրյալ խնդիրն առաջացել է նաև Հակակոռուպցիոն կոմիտեի նախագահի թեկնածուների ընտրության համար անցկացվող վերջին մրցույթի ժամանակ, երբ Հակակոռուպցիոն կոմիտեի նախագահի թեկնածուների ընտրության մրցութային խորհուրդը թեկնածուներին ներկայացրել է նաև Հայաստանի Հանրապետությունում մշտապես բնակության փաստի վերաբերյալ համապատասխան փաստաթուղթ ներկայացնելու պահանջ:
Նշվածի հաշվառմամբ՝ անհրաժեշտ է Կառավարության 2021 թվականի  հունիսի 3-ի «Հակակոռուպցիոն կոմիտեի նախագահի թեկնածուների ընտրության համար անցկացվող մրցույթին մասնակցելու համար անհրաժեշտ փաստաթղթերի ցանկը սահմանելու մասին» N 895-Ն որոշման մեջ նաև նախատեսել Հայաստանի Հանրապետությունում մշտապես բնակության վերաբերյալ համապատասխան փաստաթուղթ ներկայացնելու պահանջ:
լրացում կատարել Որոշման մեջ ապահովելով «Հակակոռուպցիոն կոմիտեի մասին» օրենքի 15-րդ և 16-րդ հոդվածով սահմանված պահանջը: 

4. Առաջարկվող կարգավորման բնույթը․
Նախագծով առաջարկվում է Կառավարության 2021 թվականի  հունիսի 3-ի «Հակակոռուպցիոն կոմիտեի նախագահի թեկնածուների ընտրության համար անցկացվող մրցույթին մասնակցելու համար անհրաժեշտ փաստաթղթերի ցանկը սահմանելու մասին» N 895-Ն որոշման մեջ լրացնել նաև Հայաստանի Հանրապետությունում մշտապես բնակվելու մասին տեղեկանք համապատասխան լիազոր մարմնից:

5.Պետական բյուջեի եկամուտներում և ծախսերում սպասվելիք փոփոխությունների վերաբերյալ.

Նախագծի ընդունմամբ Հայաստանի Հանրապետության պետական բյուջեում եկամուտների ավելացում կամ նվազեցում չի նախատեսվում։

6․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։
 
7. Ակնկալվող արդյունքները․
Նախագծի ընդունման արդյունքում կլուծվեն Հակակոռուպցիոն կոմիտեի նախագահի թեկնածուների ընտրության գործընթացում առաջացած գործնական խնդիրները: 




